ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
    1․ Իրավական ակտի անհրաժեշտությունը (նպատակը). 
Նախագծի նպատակն է ադրբեջանական անօդաչուի (ԱԹՍ) հարվածից ՀՀ Գեղարքունիքի մարզի Նորակերտ համայնքի բնակիչների կրած վնասի փոխհատուցումը։ 
    2․ Ընթացիկ իրավիճակը․
          2021 թվականի հուլիսի 29-ի լույս 30-ին՝ ժամը 23։45-ի սահմաններում ադրբեջանական անօդաչուի (ԱԹՍ) հարվածից տուժել են ՀՀ Գեղարքունիքի մարզի Նորակերտ համայնքի բնակիչները, ինչպես նաև մանկապարտեզի և դպրոցի շենքերը։ 
       Նախագծով առաջարկվում է արտակարգ իրավիճակների հետևանքով ֆիզիկական և իրավաբանական անձանց պատճառված վնասները փոխհատուցել։
       3.  Կարգավորման նպատակը և բնույթը․
  Կարգավորման նպատակն է ՀՀ Գեղարքունիքի մարզում լուծում տալ առաջնահերթ համարվող խնդիրներին, մասնավորապես փոխհատուցել ադրբեջանական անօդաչուի (ԱԹՍ) հարվածից ՀՀ Գեղարքունիքի մարզի Նորակերտ համայնքի բնակիչների կրած վնասները, որը համաձայն Արտակարգ իրավիճակների հետևանքով ֆիզիկական և իրավաբանական անձանց պատճառված վնասները գնահատող համայնքային հանձնաժողովի ակտի կազմում է 3,230․0 հազ․ դրամ։
  Որոշման նախագծով առաջարկվում է ՀՀ տարածքային կառավարման և ենթակառուցվածքների նախարարության ՀՀ 2022 թվականի պետական բյուջեի «1070» ծրագրի «12003. 1988-1992 թվականներին Ադրբեջանից բռնագաղթված և Հայաստանի Հանրապետությունում ապաստանած փախստական ընտանիքների բնակարանային ապահովում» միջոցառման հատկացումներից 3,230.0 հազար դրամը վերաբաշխել և ուղղել ՀՀ Գեղարքունիքի մարզի Նորակերտ համայնքի բնակիչների՝ ադրբեջանական անօդաչուի (ԱԹՍ) հարվածից կրած վնասի փոխհատուցմանը։ 

  Միաժամանակ նշենք, որ գումարի նվազեցումը 12003 միջոցառման գծով հաստատված ոչ ֆինանսական ցուցանիշների փոփոխության անհրաժեշտության չի հանգեցնի։
  4․ Նախագծի մշակման գործընթացում ներգրավված ինստիտուտները և անձիք․
  Նախագծի մշակումն իրականացվել է ՀՀ տարածքային կառավարման և ենթակառուցվածքների նախարարության կողմից։
5․ Ակնկալվող արդյունքը․
  Նախագծի ընդունման արդյունքում ակնկալվում է լուծել ՀՀ Գեղարքունիքի մարզի Նորակերտ համայնքում առաջնահերթ լուծում պահանջող խնդիրները։
    6․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
       Ոլորտային և/կամ այլ ռազմավարությունների հետ կապ առկա չէ։
    7․ Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.

       Կառավարության որոշման նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
    8․ Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին․
       Կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում։

